
Direccion Xeral de Familia, Infancia Teléfono 981 544 655

e Dinamizacién Demografica

CONVENIO DE COLABORACION ENTRE A CONSELLERIA DE POLITICA SOCIAL E A
FEDERACION DE ASOCIACIONS PARA A LOITA CONTRA AS ENFERMIDADES DE
RIL DE GALICIA PARA O DESENVOLVEMENTO DUN PROGRAMA DE INTERVENCION
PSICOSOCIOEDUCATIVA EN MENORES CON ENFERMIDADE RENAL CRONICA EN
GALICIA (PROGRAMA MEDRO CON ALCER) NO ANO 2020.

Santiago de Compostela
REUNIDOS

Dunha banda, Dona Fabiola Garcia Martinez, conselleira de Politica Social, actuando en
nome e representacion da Xunta de Galicia, no uso das facultades que lle atribue o artigo
34 da Lei 1/1983, do 22 de febreiro, de normas reguladoras da Xunta e da sua
Presidencia, o Decreto 98/2018, do 26 de setembro, do seu nomeamento, o Decreto
88/2018, do 26 de setembro, polo que se establece a estrutura organica da Xunta de
Gallicia, o Decreto 177/2016, do 15 de decembro, polo que se fixa a estrutura organica das
consellerias da Xunta de Galicia, o Decreto 176/2015, do 3 de decembro, polo que se fixa
a estrutura organica da Conselleria de Politica Social e o Acordo do Consello da Xunta de
Galicia do 27 de marzo de 1991.

E doutra, Don Rafael Ramoén Rodriguez Martinez, co NIF 32633990A, que actia en nome
e representacion da Federacion Alcer Galicia (en adiante FAG), en calidade de presidente,
co NIF G70474556, de acordo co nomeamento en Asamblea Xeral extraordinaria da
federacion, do 26.06.2019 outorgado segundo ou procedemento establecido nos seus
estatutos e que consta no Rexistro Central de Asociacions da Comunidade Auténoma de
Galicia co numero 2015/245-2.

Ambas as as duas partes, no nome e representacion en que concorren e con capacidade

legal para este acto,
EXPONEN

PRIMEIRO. Que as administracions publicas poden celebrar convenios de colaboracion
con outras entidades publicas asi como con persoas xuridicas suxeitas ao dereito privado
ao abeiro do disposto no artigo 6.2 da Lei 9/2017, do 8 de novembro, de contratos do
sector publico, pola que se traspofien ao ordenamento xuridico espanol as directivas do
Parlamento Europeo e do Consello 2014/23/UE e 2014/24/UE, do 26 de febreiro de 2014,

na Lei 40/2015, do 1 de outubro, de réxime xuridico do sector publico € mais no Acordo do
Consello da Xunta do 27 de marzo de 1991, sobre convenios de cooperacion con outros
entes publicos e de colaboracidon con particulares, feito publico por Resolucidon da

Conselleria de Economia e Facenda do 8 de abril de 1991.

SEGUNDO. Que a Comunidade Auténoma Galega, de conformidade co artigo 27.23 do
Estatuto de Autonomia de Galicia, ten competencia exclusiva en materia de asistencia
social e, en virtude desta competencia, foron aprobadas a Lei 13/2008, do 3 de decembro,
de servizos sociais e a Lei 3/2011, do 30 de xuno, de apoio a familia e & convivencia de

Gallicia.

TERCEIRO. Que a Conselleria de Politica Social, ao abeiro do Decreto 176/2015, do 3 de
decembro, polo que se establece a sua estrutura organica, € o érgano da administracion
autondmica ao que lle corresponde o exercicio das competencias e funciéns en materia de
accion social incluindo as politicas de familia, menores, benestar social, inclusién social,
servizos comunitarios, inmigracién, atencién as persoas discapacitadas e as persoas
maiores, a promocioén da autonomia persoal e a atencion as persoas en situacion de

dependencia e as politicas de xuventude e voluntariado.

CUARTO. Que a FAG (G70474556) é unha entidade sen animo de lucro, inscrita no
Rexistro Central de Asociacions da Comunidade Autonoma de Galicia co num.
2015/000245-2A e figura inscrita no Rexistro Unico de Entidades Prestadoras de Servizos
Sociais (RUEPSS). O obxectivo basico da entidade é a mellora da calidade de vida das
persoas que padecen enfermidade renal cronica (en adiante ERC) e garantir a igualdade

NO acceso aos Servizos sociosanitario.

QUINTO. A FAG esta a desenvolver un programa de apoio as familias con menores que
padecen unha enfermidade renal crénica en Galicia, baixo a rubrica “Programa Medro con

Alcer”.

Hai que ter en conta que os servizos de nefroloxia son especializados a partir dos 16 anos,
pero con anterioridade a esa idade se os menores tefien que entrar en terapia renal
substitutiva ou someterse a algunha das intervencions propias das persoas con ERC (a
hemodialise, a dialise peritoneal ou o transplante renal) nos hospitais de referencia estan

situados féra de Galicia.

En consecuencia, o menor arrastra a sta contorna familiar e non todas as situacions
familiares dispofien da sostenibilidade econdémica, de contorna social ou de infraestrutura
para afrontar o tratamento. A situacion clinica do menor coa enfermidade renal é
efectivamente abordada, pero déixanse de lado aspectos familiares e sociais que afectan a

calidade de vida e desenvolvemento dos cativos e cativas.

Asi, dentro do colectivo de persoas que padecen ERC, os menores de ata 16 anos
presentan unhas necesidades especificas, que afectan a estes e as suas familias, como
por exemplo, a conciliacién de coidados e da vida laboral, a conciliaciéon dos tratamentos
médicos cos procesos de socializacion e de escolarizacion, sostemento do sistema
familiar, falta de apoio nas longas estadias fora de Galicia, tomas de decisiéns e coidado
da autonomia do menor e reaprendizaxes na adaptacion da enfermidade a vida cotia dos

menores.

Para facer fronte a estas necesidades, a FAG desenvolve en Galicia este proxecto de
intervencion psicosocial cos menores con ERC e as suas familias, denominado Programa

Medro con Alcer.

SEXTO. Que a Conselleria de Politica Social, a través da Direccion Xeral de Familia,
Infancia e Dinamizacion Demografica, esta interesada en apoiar esta actuacion mediante a

sinatura dun convenio de colaboracion.

O artigo 1 da Lei 3/2011, do 30 de xufo, de apoio a familia e a convivencia de Galicia,
regula a obriga que os poderes publicos da Comunidade Auténoma de Galicia tefien de
apoiar e protexer as familias e aos seus membros, e, en especial, aos nenos e as nenas e
aos e as adolescentes, neste caso, en colaboracion cunha entidade social con recofiecida

experiencia e formacién neste ambito.

Tendo en conta o caracter especifico da actuacion, non procede a realizacion dunha
convocatoria publica con concorrencia para a concesién dunha subvencién, pois esta

entidade & a unica que desenvolve unha actividade deste tipo.
O proxecto cumpre por tanto, cos seguintes requisitos:
- O artigo 2 da Lei 9/2007, do 13 de xuio, de subvenciéns de Galicia.

- O artigo 19.4.c) da mesma lei que establece que, con caracter excepcional, poderan

concederse de forma directa as subvencidns para aquelas actuacions que acrediten

razons de interese publico, social, econdmico ou humanitario que dificulten a sula

convocatoria publica.

- O artigo 31.2 da Lei 13/2008, do 3 de decembro, de servizos sociais de Galicia que
establece que por razons de interese publico, debidamente xustificadas, poderanse
subscribir convenios singulares con entidades de iniciativa social debidamente autorizadas
para a prestacion de servizos sociais cando por razéns humanitarias ou de emerxencia
social, ou ben cando pola singularidade das caracteristicas da entidade, a especificidade
duas servizos que presta ou a especial vulnerabilidade das persoas usuarias, non sexa

posible ou conveniente promover a concorrencia publica, como é o caso.

Por todo o anteriormente exposto, a Conselleria de Politica Social considera conveniente a

sinatura do presente convenio de colaboracion en base as seguintes

CLAUSULAS

PRIMEIRA. OBXECTO DO CONVENIO

Constitie o obxecto do presente convenio de colaboracién é o financiamento pola
Conselleria de Politica Social do programa da entidade Federacién Alcer Galicia de
desenvolvemento dun proxecto de intervencion psicosocial en menores con enfermidade
renal crénica en Galicia (Programa Medro con Alcer) que ten como finalidade a
intervencion psicosocial cos menores con ERC e as suas familias, tratando de
comprender, predicir e cambiar a sua conduta social, axudandolles a adaptarse a
enfermidade, asi como a modificacion daqueles aspectos nocivos da sua contorna para
mellorar a sua calidade de vida e establecer bases sélidas de coordinacion entre todas as

partes implicadas dentro do procesos de atencidn sociosanitaria a menores con ERC.

SEGUNDA. ACTUACIONS

As actuacions desenvoltas pola FAG en relacién cos diferentes obxectivos especificos do

proxecto, seran as seguintes:

Obxectivos Actividades

1.-Establecer o mapa da poboacion destinataria | 1.1.-Analise do contexto dos menores con ERC:
e as suas necesidades. Numero de persoas afectadas, localizacion,
grao de afectacion, deteccion de necesidades.

2.-Establecer proxectos de intervencion | 2.1.-Realizacién de entrevistas individuais para

=

psicosocial individualizados con menores
afectados por ERC, familias, en coordinacién
coas equipas sanitarias e entidades de
pacientes, ben sexan galegas ou externas,
segundo cada situacion individual o precise.

a valoracion individual das necesidades,
elaboracién do plan de atencién individual |
seguimento do menor e da contorna familiar.

3.-Promover a creacién de grupos de iguais,
tanto de menores, organizados en funcién da
sUa idade, como de familiares, creando espazos
de axuda comun (actividades grupais) nos que
promover vos coidados e fomentar a
participacion en espazos de lecer, como o
Campamento Crece.

3.1.-Valoracion da posibilidade de realizar
actuacions grupais tanto cos menores como coa
familia.

3.2.-Coordinacion co Proxecto de intervencion
grupal en materia de soporte social, educativo,
emocional a través da estrutura de Alcer:
Campamento Crece.

4.-Difundir o programa entre vos profesionais
que traballan con menores con ERC (pediatras,
nefrélogos, urélogos, mestres, servizos sociais,
etc), do ambito publico ou do privado, segundo
requira a situacion especifica do menor nese
momento, e coas persoas usuarias e familias.

4.1.-Coordinacién cos departamentos
administrativos correspondentes e implicados
nas xestibns da intervencion clinica con
menores.

4.2.-Presentacion do programa as consultas de
nefroloxia infanti e xefatura de servizos
correspondentes.

5.-Establecer unha estrutura sodlida que
favoreza a atencion integral coordinada entre
persoal sanitario e profesionais psicosociais de
FAG a través dos protocolos de derivacion e
colaboracién.

=

5.1.-Presentacion do programa as consultas de
nefroloxia infanti e xefatura de servizos
correspondentes.

5.2.-Creacion de protocolos de derivacion e
colaboracion entre a FAG e as consultas de
nefroloxia infantil.

TERCEIRA. IMPORTE DA AXUDA

1. O convenio financiaranse con cargo & aplicacion orzamentaria que se indica no

seguinte cadro, na cal existe crédito adecuado e suficiente no orzamento a Direccion Xeral

de Familia, Infancia e Dinamizacién Demografica da Conselleria de Politica Social para o

ano 2020.

Aplicaciéon orzamentaria

Ano 2020

13.02.312B.481.0

27.000 €

2. A achega econdmica limitase & compensacion de gastos e en ningun caso podera

supor beneficio econdmico para a entidade conveniante.

CUARTA . COMPATIBILIDADE DAS AXUDAS

Esta axuda é compatible con outras subvenciéns, axudas, ingresos ou recursos para a
mesma finalidade, procedentes de calquera Administracién ou de entes publicos ou

privados, nacionais da Unién Europea ou de organismos internacionais.
QUINTA. OBRIGAS

1.Para poder ser beneficiaria da axuda, a entidade debera cumprir os requisitos
sinalados no artigo 10 da Lei 9/2007, do 13 de xuio, de subvenciéns de Galicia, que a

seguir relacionanse:

a) Non ter sido condenadas mediante sentenza firme a pena de perda da posibilidade de

obter subvencions ou axudas publicas.

b) Non ter solicitado a declaracion de concurso, non ter sido declarados insolventes en
ningun procedemento, non ter sido declarados en concurso, salvo que neste tivera
adquirido a eficacia dun convenio, non estar suxeitos a intervencion xudicial ou ser
inhabilitados conforme a Lei concursal, sen que conclia o periodo de inhabilitacién fixado

na sentenza de cualificacion do concurso.

c) Non dar lugar, por causa da que foran declarados culpables, a resolucién firme de

calquera contrato celebrado coa administracion.

d) Non estar incursa a persoa fisica, os administradores das sociedades mercantis ou
aqueles que ostenten a representacion legal doutras persoas xuridicas nalgun dos

supostos de incompatibilidades que estableza a normativa vixente.

e) Estar ao corrente no cumprimento das obrigas tributarias ou fronte & Seguridade Social
e non ter pendente de pagamento algunha outra débeda coa Administracion publica da

Comunidade Autdbnoma nos termos que regulamentariamente determinense.

f) Non ter a residencia fiscal nun pais ou territorio cualificado regulamentariamente como

paraiso fiscal.

g) Estar ao corrente de pagamento de obrigas por reintegro de subvenciéns nos termos

que regulamentariamente se determine.

h) Non ter sido sancionado mediante resolucién firme coa perda da posibilidade de obter

subvencions mediante a presente lei ou a Lei 58/2003, do 17 de decembro, xeral tributaria.

2. A FAG debe cumprir coas obrigas establecidas no artigo 11 da Lei 9/2007, do 13 de

xufio, que son entre outras, as seguintes:

a) Cumprir o0 obxectivo, executar o proxecto, realizar a actividade ou adoptar o

comportamento que fundamenta a concesién da subvencion.

b) Someterse as actuaciéns de comprobacion que deba efectuar a Conselleria de Politica
Social, asi como calquera outra comprobacién e control financeiro que poidan realizar os
organos de control competentes, tanto nacionais como comunitarios, e achegar canta

informacién lle sexa requirida no exercicio das actuacions anteriores.

c) Comunicar a Conselleria de Politica Social, a obtencidon doutras subvencions, axudas,
ingresos ou recursos que financien as actividades subvencionadas, asi como a
modificaciéon das circunstancias que fundamentasen a concesion da subvencién. Esta
comunicacion debera efectuarse tan axifia como se cofieza e, en todo caso, con

anterioridade a xustificacion da aplicacion dada aos fondos percibidos.

d) Acreditar que esta ao corrente das suas obrigas tributarias e fronte a Seguridade

Social, e de que non ten pendentes de pagamento débedas coa comunidade auténoma.

O cumprimento destes requisitos poderan ser comprobados pola conselleria agas
oposicion expresa da persoa solicitante. No caso de oposicion, deberan achegarse os
certificados correspondentes ou ben presentar unha declaracién de conformidade co
disposto no artigo 31.7 da Lei 9/2007, do 13 de xufio.

e) Dar unha adecuada publicidade do caracter publico do financiamento do investimento
obxecto de subvencion. As medidas de difusion deberan adecuarse ao obxecto
subvencionado, tanto na sua forma coma na sua duracion, e poderan consistir na inclusion
da imaxe institucional da entidade concedente, asi como en lendas relativas ao
financiamento publico en carteis, placas conmemorativas, materiais impresos, medios

electréonicos ou audiovisuais, ou ben en mencions realizadas en medios de comunicacion.

f) Proceder ao reintegro dos fondos percibidos nos supostos previstos no artigo 33 da Lei
9/2007, do 13 de xufio..

3. A entidade debe cumprir coa obriga de subministracion de informacién nos termos
establecidos no artigo 4 da Lei 1/2016, do 18 de xaneiro, de transparencia e bo goberno.
No caso de que o beneficiario non atenda o requirimento de informacion en prazo,

procederase conforme ao establecido no artigo 4.4 da citada lei.
SEXTA. GASTOS SUBVENCIONABLES

1. Consideraranse gastos subvencionables aqueles que, de xeito indubidable respondan
a natureza da actividade subvencionada de acordo coa desagregacion que figura no cadro
de abaixo, e se realicen no periodo comprendido entre o 1 de xaneiro do ano 2020 ata a

data limite de xustificacion.

Persoal 24.360,38 €

Outros gastos:

° Xestoria 2-567,42 €
» Seguro de responsabilidade civil

* Material funxible

* Desprazamentos 72,20 €

TOTAL 27.000,00 €

Permitense modificaciéns das anteriores partidas sempre que non sexan superiores ao 10% do
importe total do convenio, agas no concepto de gastos por desprazamentos.

2. O gasto subvencionable en concepto de desprazamentos tera en conta as visitas a
centros hospitalarios declarados na memoria e non superara, en ningun caso, nin o
importe maximo por quildmetro previsto na normativa vixente sobre indemnizacions por
razon de servizo aplicables ao persoal ao servizo Administraciéon autonémica de Galicia,

nin o importe previsto por este concepto no cadro do punto un desta clausula.

3. O prazo de realizacién de gastos serd o establecido entre o 1 de xaneiro do ano
2020 e o 15 de decembro do ano 2020.

4. A data limite de xustificacion sera o 15 de decembro do ano 2020. Non obstante, si
existen cotas de seguros sociais liquidables con posterioridade a data de xustificacion

estas terdn como data limite o 15 de xaneiro do ano seguinte.

Axuda da Conselleria de Politica Social 27.000,00 €

Periodo de realizacion de gastos e pagos 1 de abril ao 30 de novembro

Data limite da presentacion da

L o 30 de novembro
documentacion xustificativa

5. Considerarase gasto realizado o que foi efectivamente pagado con anterioridade a

finalizacion do periodo de xustificacion establecido no presente convenio.

6. En ningun caso consideraranse gastos subvencionables os impostos indirectos cando
sexan susceptibles de recuperacién ou compensacion nin os impostos persoais sobre a
renda. O imposto sobre o valor engadido (IVE) poderase considerar gasto subvencionable
cando a entidade beneficiaria acredite mediante a correspondente certificacion que se

encontra acollida ao réxime de exencion do IVE.

7. Os custos indirectos formaran parte da xustificacion, sempre que se imputen &
actividade subvencionada na parte que razoablemente corresponda e na medida en que

tales custos correspondan o periodo no que efectivamente se realiza a actividade.

8. O importe das subvencions en ningun caso podera ser de tal contia que, illadamente ou
en concorrencia con outras subvenciéns, axudas, ingresos ou recursos, supere o custo da

actividade subvencionada.
SETIMA. CONDICIONS DE PAGAMENTO
1. O pagamento da contia referida no presente convenio farase do seguinte xeito:

a) Ata o 80% do total concedido poderase facer efectivo mediante pagamentos
parciais a conta da liquidacién definitiva na medida que a entidade xustifique os gastos e

os pagos realizados, da seguinte forma:
1°. Memoria econémica da aplicacion dos fondos destinados ao convenio, na que conste:

1°.1 Relacién nominal dos traballadores/as que se incliuen como xustificacién do programa
subvencionado que debera indicar os seguintes datos: mes que se xustifica, apelidos,
nome, NIF, base do IRPF, retribucién liquida e bruta mensual, data de pagamento das
retribucions, importe da seguridade social con cargo a entidade, data de pagamento da

seguridade social, porcentaxe de imputacién e importe mensual total imputado.

1°.2 Documentos que acrediten os custos de persoal: copia das néminas e relacion
nominal de traballadores (RNT, TC2) e o seu pagamento (xustificantes bancarios das

néminas e recibos de liquidacion a Seguridade Social (RLC, TC1))

1°.3 Unha relacion clasificada dos gastos, con identificacién do concepto, o provedor, o

importe (IVE detallado), a data de emision e a data de pagamento.

1°.4 Declaracion responsable dos quildbmetros percorridos en vehiculo particular para o

desenvolvemento do programa obxecto do convenio de colaboracion.

Os gastos acreditaranse mediante facturas e demais documentos de valor probatorio
equivalente, con validez no trafico xuridico mercantil ou con eficacia administrativa,

acompanadas dos documentos que xustifiquen os pagamentos.

No suposto de que o importe do IVE supofia un custo real soportado, podera ser
considerado un gasto subvencionable. Neste caso deberase presentar un certificado

relativo & situacion da entidade co respecto ao IVE.

2° A Conselleria de Politica Social, a través da Direccion Xeral de Familia, Infancia e
Dinamizacion Demogréfica, podera consultar a través de medios de interoperabilidade os
datos elaborados polas Administracions publicas sobre a situacién de que a entidade se
atopa ao corrente das suas obrigas tributarias e fronte 8 Seguridade Social e que non ten
pendente de pagamento ningunha outra débeda coa Administracion Publica da
Comunidade Auténoma, agas que medie oposicion expresa da entidade, en cuxo caso a
entidade debera achegar a documentacion que a continuacion se relacionan, ou ben

presentar unha declaraciéon de conformidade co artigo 31.7 da Lei 9/2007, do 13 de xufo.

- Certificacion positiva de atoparse ao corrente no cumprimento das suas obrigas

tributarias, expedida pola Axencia Estatal de Administracién Tributaria (AEAT)

- Certificacion positiva de non ter contraida ningunha débeda de natureza tributaria coa
Facenda Publica da Comunidade Auténoma, expedida pola Axencia Tributaria de Galicia
(ATRIGA)

- Certificacién positiva de atoparse ao corrente no cumprimento das suas obrigas coa

Seguridade Social, expedida pola Tesoureria da Seguridade Social.

3° Unha declaracion complementaria das axudas solicitadas, tanto as aprobadas ou
concedidas como as pendentes de resolucion, para a mesma finalidade, das distintas

administraciéns publicas competentes ou dos seus organismos ou sociedades.

4° Os tres orzamentos que, en aplicacion do artigo 29 da Lei 9/2007, do 13 de xufio, deba

ter solicitado.

5°Carta de pagamento de reintegro no suposto de remanentes non aplicados, asi como os

xuros derivados destes.

b) Antes de facer efectivo o 20% restante, a entidade debera presentar ademais dos
documentos os que se refire o paragrafo anterior unha memoria da actuacién obxecto do

convenio, con indicacion das actividades realizadas e dos resultados obtidos.

2. Esta entidade queda exonerada de constituir as garantias a que fan referencia os
artigos 62.3 e 67 do Decreto 11/2009, do 8 de xaneiro, polo que se aproba o Regulamento
da Lei 9/2007, do 13 de xufio, de subvenciéns de Galicia, por tratarse dunha institucion

sen fin de lucro, segundo menciona o artigo 65.4.f) deste mesmo Decreto.
OITAVA. PUBLICIDADE DO CONVENIO

1. Este convenio sera obxecto de publicacion e inscricion, de acordo co previsto no artigo
17 da Lei 1/2016, do 18 de xaneiro, de transparencia e bo goberno e no Decreto 126/2006,

do 20 de xullo; polo que se regula o Rexistro de Convenios da Xunta de Galicia.

2. Asi mesmo, sera obxecto de publicacion e inscricion de conformidade co previsto nos
artigos 15 e 16 da Lei 9/2007, do 13 de xufio e no Decreto 132/2006, do 27 de xullo, polo
que se regulan os rexistros publicos creados nos artigos 44 e 45 da Lei 7/2005, do 29 de

decembro, de orzamentos xerais da Comunidade Autonoma de Galicia para o ano 2006.

3. De conformidade coa Lei 38/2003, do 17 de novembro, o instrumento de colaboracion e
a informacién sobre a subvencidon seran comunicados a4 Base de Datos Nacional de
Subvencions (BDNS).

4. As partes asinantes do convenio manifestan o seu consentimento para que os datos
persoais que constan neste convenio, asi como o resto das especificacidons contidas nel

poidan ser publicados no Portal de Transparencia e Goberno Aberto.
NOVENA. COMISION DE SEGUIMENTO DO CONVENIO

1. De acordo co previsto no artigo 49.f da Lei 40/2015, do 1 de outubro, de réxime xuridico

do sector publico, créase un 6rgano mixto de vixilancia e control da execucién e aplicacion

deste convenio e de resolucion de controversias administrativas. A esta comision mixta de
seguimento seran sometidas todas as cuestions derivadas do desenvolvemento deste
convenio e non recollidas nel, e, con caracter previo, aquelas que impliquen

desconformidade por algunha das partes asinantes.

2. Esta comisién estara composta polos seguintes membros:

- O presidente da entidade beneficiaria, ou unha persoa da entidade que o substitua.

- A directora xeral de Familia Infancia e Dinamizacién Demografica que actuara como
presidenta e a suplencia exercerase pola subdirectora xeral de Politica Familiar, Infancia e

Adolescencia.

-Actuara como secretario/a, con voz pero sen voto, un/unha funcionario/a da Direccion

Xeral de Familia, Infancia e Dinamizaciéon Demografica.

DECIMA. PERSOAL E RELACIONS LABORAIS

1. A seleccidon do persoal especifico que a entidade dedicara a execuciéon do programa

correspondera a esta.

2. A sinatura deste convenio non comporta relacién laboral, contractual ou de calquera
outro tipo, entre os profesionais que van desenvolver as actividades e a Conselleria de
Politica Social, de xeito que non se lle podera esixir a esta ningunha responsabilidade, nin
directa, nin indirecta, nin subsidiaria, polos actos ou feitos ocorridos durante a execucion

das actuaciéns e/ou a vixencia deste convenio.

DECIMO PRIMEIRA. INFORMACION BASICA SOBRE PROTECCION DE DATOS
PERSOAIS

1. Os datos persoais recadados neste convenio seran tratados na sua condicién de
responsable pola Xunta de Galicia — Conselleria de Politica Social coas finalidades de

levar a cabo a tramitacion administrativa que se derive da xestion deste convenio.

2. O tratamento dos datos baséase no cumprimento dunha mision de interese publico ou
no exercicio de poderes publicos, conforme as referencias recollidas en

https://www.xunta.gal/informacion-xeral-proteccion-datos.

3. Os datos seran comunicados as Administracions publicas no exercicio das suas
competencias, cando sexa necesario para a tramitacion e resolucion dos seus
procedementos ou para que os cidadans poidan acceder de forma integral a informacion

relativa a unha materia coa finalidade de cumprir co obxecto do presente convenio.

4. A referencia a publicidade, en cumprimento da normativa de transparencia e

subvencions axustarase a dita normativa e coas limitacions que esta establece.

5. As persoas interesadas poderan acceder, rectificar € suprimir os seus datos, asi como
exercitar outros dereitos ou retirar o seu consentimento, a través da sede electronica da
Xunta de Galicia ou presencialmente nos lugares e rexistros establecidos na normativa

reguladora no procedemento administrativo comun, segundo se explicita na informacion

adicional recollida en https://www.xunta.gal/informacion-xeral-proteccion-datos.

6. Asi mesmo, a entidade conveniante sera encargada do tratamento dos datos e de
recabar o consentimento das persoas interesadas de acordo co Regulamento xeral de

proteccion de datos aos efectos da sua debida comunicacion.
DECIMO SEGUNDA. RESOLUCION DO CONVENIO

Seran causas de resolucion do presente convenio as seguintes:
1. Incumprimento de calquera das clausulas establecidas neste.

2. A aplicacién dos fondos outorgados no convenio para fins distintos dos que motivaron a

concesion.
3. A falta de xustificacion do emprego das cantidades recibidas.

4. Os demais supostos previstos no artigo 32 e 33 da Lei 9/2007, do 13 de xufo. A
tramitacion do procedemento de reintegro realizarase de conformidade co disposto no
Titulo Il da Lei 9/2007, do 13 de xufio, e no titulo V do Decreto 11/2009, do 8 de xaneiro.

5. En caso de resolucion, o convenio tera os efectos establecidos no artigo 52 da Lei
40/2015, do 1 de outubro.

DECIMO TERCEIRA. NATUREZA XURIDICA

O presente convenio ten caracter administrativo rexéndose polas suas clausulas e, no seu
defecto polo establecido na Lei 9/2007, do 13 de xufio, no Decreto 11/2009, do 8 de

xaneiro, na Lei 40/2015, do 1 de outubro e demais normativa de aplicacion.

Asi mesmo, este convenio esta excluido do ambito de aplicaciéon Lei 9/2017, do 8 de
novembro, de contratos do sector publico, pola que se trasponen ao ordenamento xuridico
espanol as directivas do Parlamento Europeo e do Consello 2014/23/UE e 2014/24/UE, do
26 de febreiro de 2014, se ben, observaranse os seus principios para resolver as lagoas e

dubidas que se puidesen presentar.
DECIMO CUARTA. CUESTIONS LITIXIOSAS

Correspoéndelle a Conselleria de Politica Social a resolucion das cuestion litixiosas que
poidan xurdir sobre a interpretacion, modificaciéon, resolucion ou efectos do presente

convenio e os seus acordos poinen fin a via administrativa.

Contra estes acordos poderase interponer potestativamente recurso de reposicién no
prazo dun mes ao abeiro dos artigos 123 e 124 da Lei 39/2015, do 1 de outubro, de
procedemento administrativo comun ou directamente recurso contencioso administrativo,
no prazo de dous meses, ante a Sala do contencioso administrativo do Tribunal Superior
de Xustiza de Galicia, de conformidade co disposto na Lei 29/1998, do 13 de xullo,

reguladora da xurisdicidn contencioso administrativa.
DECIMO QUINTA. VIXENCIA DO CONVENIO

O presente convenio estara en vigor dende o dia da sua sinatura ata o 31 de decembro do
2020. Non obstante, abranguera as acciéns obxecto do convenio que se realicen pola

entidade dende o 1 de xaneiro de 2020.

E, en proba de conformidade de canto antecede e para a debida constancia, as partes

asinan o presente convenio por triplicado exemplar, no lugar e data indicados no

encabezamento.
A Conselleira de Politica Social O Presidente da Federacion Alcer Galicia
Fabiola Garcia Martinez Rafael Ramén Rodriguez Martinez

